ՀԻՄՆԱՎՈՐՈՒՄ
<<Հայաստանի Հանրապետությունում անապատացման դեմ պայքարի ռազմավարությանը և գործողությունների ազգային ծրագրին հավանություն տալու մասին>> Հայաստանի Հանրապետության  կառավարության արձանագրային որոշման նախագծի ընդունման անհրաժեշտության վերաբերյալ
1. Ընթացիկ իրավիճակը և իրավական ակտի ընդունման անհրաժեշտությունը
Հայաստանի Հանրապետության կառավարության 28.03.2002 թ. № 13 արձանագրային որոշմամբ հավանության արժանացավ <<Հայաստանում անապատացման դեմ պայքարի գործողությունների ազգային ծրագիրը>>, ինչը մշակվել էր հիմք ընդունելով 1990-1995 թթ. տվյալները, հետևաբար գործողությունների ազգային ծրագրում շատ հարցեր վերանայման կարիք ունեն:
2007 թվականին ՄԱԿ-ի <<Անապատացման դեմ պայքարի>> կոնվենցիայի Կողմ երկրների 8-րդ կոնֆերանսը 3/COP.8 որոշմամբ հաստատեց կոնվենցիայի իրականացման 10-ամյա ռազմավարական ծրագիրը 2008-2018 թվականների համար, որի հիմնական նպատակն է մինչև 2018 թվականը ձևավորել գլոբալ համագործակցություն՝ նպատակաուղղված  վնասվող տարածքներում հողերի դեգրադացիայի երևույթների կանխարգելմանը, երաշտի հետևանքների մեղմացմանը, աղքատության նվազեցմանը և շրջակա միջավայրի կայունության ապահովմանը: Նախատեսվում է նաև, որ անհրաժեշտ է վերանայել անապատացման դեմ պայքարի գործողությունների ազգային ծրագրերը՝ համապատասխանեցնելով ռազմավարական ծրագրին և հաշվի առնելով երկրի զարգացման պլանները: 

Գործողությունների ազգային ծրագրերի վերանայումը նախատեսված է նաև Կոնվենցիայի 9-10 հոդվածներով, որպեսզի այդ ծրագրերը  ունենան դինամիկ հիմքեր՝ փոփոխվող պայմաններին և քաղված դասերին համապատասխան: 
Բացի այդ՝ Ռիո+20-ի ավարտական զեկույցում նշված է, որ անապատացումը, հողի դեգրադացիան և երաշտը գլոբալ խնդիրներ  են, որոնց լուծումը հողերի չեզոք դեգրադացիայի վիճակին հասնելն է: 
Անցած ժամանակահատվածում Հայաստանում զգալի փոփոխություններ են արձանագրվել օրենսդրության կատարելագործման և ինստիտուցիոնալ համակարգի հզորացման ուղղություններով, առավել ակտիվացել է միջազգային համագործակցությունը, իրականացվել են մի շարք ծրագրեր, կատարվել են նոր ուսումնասիրություններ: Այս ամենի արդյունքում <<Հայաստանում անապատացման դեմ պայքարի գործողությունների ազգային ծրագիրը>> հիմնարար վերանայման անհրաժեշտություն ունի, որի իրականացմամբ միայն հնարավոր կլինի կյանքի կոչել կոնվենցիայի Կողմերի կոնֆերանսի 3/COP.8 որոշումը: 
2. Առաջարկվող կարգավորման բնույթը
<<Հայաստանի Հանրապետությունում անապատացման դեմ պայքարի ռազմավարությանը և գործողությունների ազգային ծրագրին հավանություն տալու մասին>> Հայաստանի Հանրապետության կառավարության արձանագրային որոշման նախագծի ընդունման հետևանքով կկարգավորվեն հողային պաշարների պահպանության, օգտագործման և կառավարման հարաբերությունները:
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագծի մշակումն իրականացվել է Հայաստանի Հանրապետության բնապահպանության նախարարության <<Բնապահպանական ծրագրերի իրականացման գրասենյակ>> պետական հիմնարկի կողմից` Գլոբալ էկոլոգիական հիմնադրամի ֆինանսավորմամբ և Համաշխարհային բանկի աջակցությամբ: Այդ նպատակով <<Բնապահպանական ծրագրերի իրականացման գրասենյակ>> պետական հիմնարկը սահմանված կարգով իրականացրել է մրցույթ, որի արդյունքում հաղթող է ճանաչվել <<Երիտասարդ անտառաբույծների միավորում>> հասարակական կազմակերպության, <<Վերելք>> զարգացման հասարակական կազմակերպության և <<ԳԵՈՄԵՓ>> սահմանափակ պատասխանատվությամբ ընկերության համատեղ ձեռնարկությունը: Վերջինիս և <<Բնապահպանական ծրագրերի իրականացման գրասենյակ>> պետական հիմնարկի կողմից նախագիծն ընդունվել է փոխհամաձայնեցման սկզբունքով:
4. Ակնկալվող արդյունքը
Նախագծի ընդունումով կկատարելագործվի hամապատասխան օրենսդրությունը, կբարձրանա հողերի կառավարման արդյունավետությունը և անապատացման հիմնախնդիրների ու դրանց լուծման վերաբերյալ հասարակության իրազեկությունը, կիրականացվեն Ռիո-յի կոնվենցիաների շրջանակներում համատեղ գործողություններ և կընդլայնվի միջազգային համագործակցությունը:
ՏԵՂԵԿԱՆՔ
<<Հայաստանի Հանրապետությունում անապատացման դեմ պայքարի ռազմավարությանը և գործողությունների ազգային ծրագրին հավանություն տալու մասին>> Հայաստանի Հանրապետության  կառավարության արձանագրային որոշման նախագծի ընդունման կապակցությամբ պե​տական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին
<<Հայաստանի Հանրապետությունում անապատացման դեմ պայքարի ռազմավարությանը և գործողությունների ազգային ծրագրին հավանություն տալու մասին>> Հայաստանի Հանրապետության  կառավարության արձանագրային որոշման նախագծի ընդունման կապակցությամբ պե​տական կամ տեղական ինքնակառավարման մարմնի բյուջեում հնարավոր են եկամուտների ավելացում:
ՏԵՂԵԿԱՆՔ
<<Հայաստանի Հանրապետությունում անապատացման դեմ պայքարի ռազմավարությանը և գործողությունների ազգային ծրագրին հավանություն տալու մասին>> Հայաստանի Հանրապետության  կառավարության արձանագրային որոշման նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտության մասին
<<Հայաստանի Հանրապետությունում անապատացման դեմ պայքարի ռազմավարությանը և գործողությունների ազգային ծրագրին հավանություն տալու մասին>> Հայաստանի Հանրապետության  կառավարության արձանագրային որոշման նախագծի ընդունման դեպքում անհրաժեշտ է ընդունել հետևյալ նորմատիվ իրավական ակտերը.
1. <<Անապատացման ենթարկված տարածքների իրավական ռեժիմի մասին>> Հայաստանի Հանրապետության օրենք.
2. <<Բնապահպանական խնդիրների ռազմավարական պլանավորման մասին>> Հայաստանի Հանրապետության օրենք.
3. <<Էկոհամակարգային ծառայությունների վճարների մասին>> Հայաստանի Հանրապետության օրենք:
ՏԵՂԵԿԱՆՔ
<<Հայաստանի Հանրապետությունում անապատացման դեմ պայքարի ռազմավարությանը և գործողությունների ազգային ծրագրին հավանություն տալու մասին>> Հայաստանի Հանրապետության  կառավարության արձանագրային որոշման նախագծի վերաբերյալ հանրային քննարկումների մասին
1. Հասարակությանը նախագծի վերաբերյալ իրազեկումը

Հասարակության իրազեկման նպատակով Հայաստանի Հանրապետության  կառավարության արձանագրային որոշման նախագիծը տեղադրվել է Հայաստանի Հանրապետության բնապահպանության նախարարության կայքում http://mnp.am/: 

2. Հանրային քննարկումների մասնակիցները
<<Հայաստանի Հանրապետությունում անապատացման դեմ պայքարի ռազմավարությանը և գործողությունների ազգային ծրագրին հավանություն տալու մասին>> Հայաստանի Հանրապետության  կառավարության արձանագրային որոշման նախագիծը քննարկվել է Հայաստանի Հանրապետության գրողների միությունում: Քննարկմանը մասնակցում էին հետևյալ կազմակերպությունների ներկայացուցիչները`

1. Հայաստանի Հանրապետության բնապահպանության նախարարություն.

2. Հայաստանի Հանրապետության բնապահպանության նախարարության <<Բնապահպանական ծրագրերի իրականացման գրասենյակ>> պետական հիմնարկ.

3. Հայաստանի Հանրապետության բնապահպանության նախարարության <<Տեղեկատվական վերլուծական կենտրոն>> պետական ոչ առևտրային կազմակերպություն.

4. Հայաստանի Հանրապետության բնապահպանության նախարարության <<Զիկատար բնապահպանական կենտրոն>> պետական ոչ առևտրային կազմակերպություն.

5. Հայաստանի Հանրապետության քաղաքաշինության նախարարություն.
6. Հայաստանի Հանրապետության գյուղատնտեսության նախարարության <<Հայանտառ>> պետական ոչ առևտրային կազմակերպություն.

7. Հայաստանի Հանրապետության գյուղատնտեսության նախարարության <<Անտառային պետական մոնիթորինգի կենտրոն>> պետական ոչ առևտրային կազմակերպություն.

8. Հայաստանի Հանրապետության արտակարգ իրավիճակների նախարարության <<Հիդրոօդերևութաբանության և մոնիթորինգի պետական ծառայություն>> պետական ոչ առևտրային կազմակերպություն.

9. Հայաստանի Հանրապետության կրթության և գիտության նախարարություն.

10. Հայաստանի Հանրապետության տարածքային կառավարման նախարարություն.

11. Հայաստանի պետական տնտեսագիտական համալսարան.

12. Հայաստանի պետական ագրարային համալսարան.

13. Հայկական պետական մանկավարժական համալսարան.

14. Հայաստանի Հանրապետության ԳԱԱ Բուսաբանության ինստիտուտ.

15. <<Հողագիտության, ագրոքիմիայի և մելորացիայի գիտական կենտրոն>>.

16. <<Երիտասարդ անտառաբույծների միավորում>> հասարակական կազմակերպություն.
17. <<Վերելք>> զարգացման հասարակական կազմակերպություն.
18. <<ԳԵՈՄԵՓ>> սահմանափակ պատասխանատվությամբ ընկերություն.
19. ՄԱԿ-ի Զարգացման ծրագրի հայաստանյան գրասենյակ.

20. Համաշխարհային բանկի հայաստանյան գրասենյակ.
21. ԱՄՆ Միջազգային զարգացման գործակալության <<Մաքուր էներգիա և ջուր>> ծրագիր.
22. Հարավային Կովկասի Անդրսահմանային միացյալ քարտուղարություն.
3. Հանրային քննարկումներին մասնակցության արդյունքները
Հանրային քննարկումների մասնակիցների կողմից նախագիծը հավանության արժանացավ: Ներկայացվեցին նաև խմբագրական բնույթի առաջարկություններ:

Ներկայացված առաջարկություններն ընդունվել են և համապատասխան փոփոխություններ են կատարվել նախագծում:

